
Buna bəsirət gözünün açıq olması deyirlər və  o 
həssaslıq siyasətçilərin hamısında olmur. Amma 
İlham Əliyevdə var. Çünki o, Heydər Əliyev siyasi 

məktəbinin məzunudur. Görkəmli dövlət və hökumət 
xadimi olmuş Nikolay Baybakov yazmışdı ki, Heydər Əliyev 
atdığı hansısa siyasi addımdan sonra qarşı tərəfin atacağı 
üç-dörd  addımı belə proqnozlaşdıra bilirdi. Buna siyasi 
müdriklik deyənlər də var, bunu uzaqgörənlik adlandıranlar 
da, strateji məharət kimi qiymətləndirənlər də. 

Qanında və canında türk dün-
yasına xidmət etmək məramı, si-
yasi fəaliyyətində türkdilli ölkələrin 
işbirliyinə nail olmaq istəkləri 
olan İlham Əliyev bu arzularını  
təkcə Prezident seçiləndən sonra 
reallaşdırmadı. O, Azərbaycan 
parlamentinin AŞPA-dakı daimi 
nümayəndəliyinin rəhbəri olan-
da da bu istiqamətdə addımlar 
atmışdı. O, Prezident seçildikdən 
sonra Türkiyə başda olmaqla, bü-
tün türkdilli ölkələrlə əməkdaşlığa 
xüsusi önəm verəndə də, hətta 
hansısa xarici ölkəyə səfəri 
zamanı oradakı türk diasporunun 
təmsilçiləri ilə görüşəndə də bu 
məqsədə xidmət etmişdir. O, ikinci 
dəfə prezident seçiləndən cəmi 
bir il sonra – 2009-cu il oktyab-
rın 3-də Türkiyə, Qazaxıstan və 
Qırğızıstanın dövlət başçılarını 
Naxçıvana dəvət edərək Türkdilli 
Dövlətlərin Əməkdaşlıq Şurasının 
təsis edilməsi üçün saziş imzalan-
masına nail olanda da bu amala 
xidmət edirdi. 

O, 2009-cu ildə türk 
dövlətlərinin başçılarını Bakıya, 
Gəncəyə, Sumqayıta və sonra-
lar reallaşdırdığı kimi, Qəbələyə 
dəvət edə bilərdi. Amma onla-
rı Naxıvana dəvət etmişdi və 
Naxçıvan Sammitində möhtəşəm 
bir perspektivdən söz açmışdı: 

“1920-ci ildə sovetlər hakimiyyəti 
Zəngəzuru Azərbaycandan 
qoparıb Ermənistana verməklə 
türk dünyasının coğrafi bağlantı-
sını pozmuşdur və bunu xəritəyə 
baxmaqla hər kəs görə bilər”. Bu,  
sadəcə müdiklik nümunəsidir. 
İlham Əliyev sanki 2009-cu ilin 
payızında bu gün dünyada gedən 
prosesləri görürdü. Görməsəydi,  
Naxçıvan sammitində “XXI 
əsr türk əsri olacaq” tezisini 
səsləndirməzdi.

Dövlət başçımız bu istiqamətli 
başqa bir tezisi isə 2019-cu 
il oktyabrın 15-də – Türkdilli 
Dövlətlərin Əməkdaşlıq 
Şurasının Bakıda keçirilən VII 
Zirvə görüşündə səsləndirmişdi: 
“Azərbaycan bu gündən Türk 
Şurasına sədrliyi öz üzərinə 
götürür. Sizi əmin edirəm ki, 
Azərbaycan təşkilata sədrliyi 
dövründə ölkələrimiz arasında 
həm ikitərəfli, həm də çoxtərəfli 
səviyyədə əməkdaşlığın daha 
da dərinləşməsi istiqamətində 
səylərini davam etdirəcək”.

Azərbaycan Prezidenti  bu 
istiqamətdəki fəaliyyətini bö-
yük məsuliyyətlə davam etdir-
di və nələrə, hansı uğurlara 
imza atdığımız barədə konkret 
faktları bu il noyabrın 12-də, 
TDƏŞ-in İstanbulda keçirilən 

VIII Sammitində eşitdik. Türkiyə 
Cümhuriyyətinin Prezidenti Rəcəb 
Tayyib Ərdoğan Azərbacan dövlət 
başçısının türk dünyası qarşısın-
dakı xidmətlərini qiymətləndirərək 
dedi: “Vətən müharibəsi 
nəticəsində illərdir tətbiq olunma-
yan BMT Təhlükəsizlik Şurasının 
qətnamələri həyata keçirilmişdir. 
Azərbaycan bu yolla beynəlxalq 
ictimaiyyətin yaddaşına ədalət 
mesajını həkk etmişdir”.

Qardaş ölkənin dövlət baş-
çısı xatırlatdı ki, Azərbaycanın 
ərazi bütövlüyünü yenidən təmin 
etməsi türk dünyasının birliyini və 
bərabərliyini genişləndirmişdir. 
Qarabağın azadlığının rəmzi olan 
“Xarıbülbül” türk dünyası üçün 
Zəfərin müjdəçisi olmuşdur: “Qa-
rabağ Zəfəri ilə təkcə işğal altında-
kı torpaqlar azad edilməyib, eyni 
zamanda, bölgəmizdə həsrətini 
çəkdiyimiz davamlı sülh, sabitlik 
və əməkdaşlığa gedən yolun da 
önü açılıb”.

Türkiyə Prezidentinin İstan-
bulda Azərbaycan Prezidentinə 

“Əziz qardaşım, müzəffər Ali Baş 
Komandan cənab İlham Əliyev” – 
deyə müraciət etməsi türk dün-
yasında, xüsusən, Azərbaycanda 
hansı coşqu ilə qarşılanmışdısa, 
Ermənistanda və  işğalçılara 
himayədarlıq edən ölkələrdə o 
qədər kədər və həyəcan doğurdu.

Hələ bu az imiş kimi, 
bədxahlarımıza, türkofobiya 
xəstəliyinə tutulanlara  İstan-
bulda  daha ağır bir zərbə də 
vuruldu. Belə ki,  TDƏŞ-in Dövlət 
Başçıları Şurası Türkiyə Res-
publikasının Prezidenti  Rəcəb 
Tayyib Ərdoğanın təklifi ilə  İlham 
Əliyevin  “Türk Dünyasının Ali 
Ordeni” ilə təltif edilməsi haqqında 
qərar qəbul etdi. Təbii ki, bu, türk 
dövlətləri tərəfindən Azərbaycan 
Prezidentinin  işinə,  fəaliyyətinə 
verilən çox yüksək mükafat, 
yüksək qiymətdir.

 Prezident İlham Əliyev 
2019-cu ildə TDƏŞ-in sədrliyini 
qəbul edərkən demişdi ki,  
“Azərbaycan təşkilata sədrliyi 

dövründə ölkələrimiz arasında 
həm ikitərəfli, həm də çoxtərəfli 
səviyyədə əməkdaşlığın daha 
da dərinləşməsi istiqamətində 
səylərini davam etdirəcək”. 
İstanbulda isə dövlət başçımız 
böyük üzağlığı ilə vurğuladı 
ki, Azərbaycan ikiillik sədrlik 
dönəmində türk dünyasının 
birləşməsi üçün böyük səylər 
göstərmişdir. Bir çox tədbirlər ke-
çirilmişdir. Son iki il ərzində önəmli 
hadisələrdən biri Türkmənistanın 
bizim təşkilata müşahidəçi 
qismində qoşulmasıdır. 

BMT-dən başqa heç bir 
beynəlxalq təşkilata qoşul-
mayan, tam neytral fəaliyyət 
göstərən Türkmənistanın TDƏŞ-ə 
müşahidəçi qismində qoşulma-
sından söz açan dövlət başçımız 
dedi: “Bu da təbiidir və mən böyük 

məmnuniyyətlə bu haqda bu gün 
hələ ki, təşkilata sədrlik edən 
şəxs kimi deyirəm. Bizim türkmən 
qardaşlarımızı da ürəkdən salam-
layırıq və bu, çox önəmli addımdır. 
Eyni zamanda, Bakı Zirvəsində 
Özbəkistan bizim şuraya üzv  
oldu, bu da çox önəmli hadisədir. 
Mən xatırlayıram, 2009-cu ildə 
Naxçıvan Zirvə görüşündə o vaxt 
Naxçıvan sazişi imzalanmışdı. 
Onu dörd lider imzalamışdı. Amma 
bu gün bizim sayımız 7-yə çatıb”. 

TDƏŞ-in İstanbul Sammiti-
ni bizim üçün əlamətdar edən 
məqamlardan biri də o idi ki, 
cənab Rəcəb Tayyib Ərdoğan bu 
qurumun fəaliyyətindəki uğurları 
sadalayarkən öncə Azərbaycanın 
işğaldan azad edilmiş Zəngilan ra-
yonunda görülən quruculuq işlərini 
yada saldı:  “Ağıllı şəhərləşmə 
sahəsində işğaldan azad edilən 

Zəngilanda başladılan təşəbbüs, 
Türkistanın inkişafı, Ahaldakı 
intensiv fəaliyyətlər, Budapeştdə 
görülən işlər, Qırğızıstanda 
və Özbəkistandakı fəaliyyətlər 
təqdirəlayiqdir”.

Sonda İstanbul Zirvə gö-
rüşünün Ankaradan gələn bir 
əks-sədasını yada salmaq 
istərdim. Qardaş ölkənin ali 
məktəblərindən birinin professoru 
“AzTV”-nin əməkdaşına verdiyi 
müsahibədə dedi: “Türk Şurasına 
Azərbaycanın sədrlik etdiyi iki 
ildə əvvəlki  beş ildəkindən çox 
irəliləyiş olmuşdur. Ona görə də 
Dövlət Başçıları Şurasının İlham 
Əliyevin xidmətlərini yüksək 
səviyyədə qiymətləndirməsi olduq-
ca ədalətli qərardır”.  

İttifaq MİRZƏBƏYLİ,  
“Xalq qəzeti”

Türk dünyasının sabahını 
dəqiq proqnozlaşdıran lider

Azərbaycanın öz ərazi bütövlüyünü bərpa 
etməsi xalqlarımızın birliyini gücləndirir

 “Azərbaycan Respublikasının Prezidenti, Ali Baş 
Komandan,  Zati-aliləri İlham Əliyevin rəhbərliyi ilə 
Azərbaycan Respublikasının ərazilərinin işğaldan 
azad edilməsini və ərazi bütövlüyünün bərpasını təmin 
edərək türk birliyinə mühüm töhfə verən və bölgədə 
davamlı sülh və sabitliyin əldə olunmasına yol açan 
tarixi qələbəyə görə Dövlət Başçıları Şurası Türkiyə 
Respublikasının Prezidenti,  Zati-aliləri Rəcəb Tayyib 
Ərdoğanın təklifi ilə Zati-aliləri İlham Əliyevin böyük 
şərəflə “Türk Dünyasının Ali Ordeni” ilə təltif edilməsi 
haqqında qərar qəbul etmişdir”.

Türkdilli Ölkələrin Dövlət Başçıları Şurasının  
qəbul etdiyi qərardan

İstanbul, 12 noyabr 2021-ci il

Türkdilli Dövlətlərin Əməkdaşlıq Şurası 
Vətən müharibəsində də Azərbaycana 

mənəvi-siyasi dəstək verib

Azərbaycan iki il ərzində Türk 
Şurasına uğurla sədrlik etmiş, bu dövrdə 
təşkilatın fəaliyyətinin gücləndirilməsinə, 
türkdilli ölkələr və xalqlar arasında 
dostluğun, qardaşlığın və əməkdaşlığın 
daha da möhkəmləndirilməsinə səy 
göstərmişdir. 

Azərbaycan sədrliyi zamanı 
COVID-19 pandemiyasının yaratdığı 
çətinliklərə baxmayaraq, türkdilli 
dövlətlər arasında həm ikitərəfli, həm 
də çoxtərəfli səviyyələrdə dostluq 
və əməkdaşlıq əlaqələrinin daha da 
möhkəmləndirilməsi, habelə Türk 
Şurasının dünyada nüfuzunun daha 
da artırılması istiqamətində səylər 
göstərmişdir. 

Onu da qeyd edim ki,  
2020-ci il aprelin 10-da Azərbaycan 
Respublikasının Prezidenti cənab 
İlham Əliyevin təşəbbüsü ilə COVID-19 
pandemiyasına həsr olunmuş 
fövqəladə Zirvə görüşü keçirilmişdir. 
Bu görüş dövlət və hökumət başçıları 
səviyyəsində pandemiya ilə mübarizəyə 
həsr olunmuş ilk beynəlxalq tədbir kimi 
diqqət çəkmişdir. 

Zirvə görüşündə dövlət başçıları 
tərəfindən COVID-19 pandemiyası ilə 
mübarizə çərçivəsində birgə tədbirlərə 
dair fikir mübadiləsi aparılmış, fövqəladə 
Zirvə görüşünün Bakı Bəyannaməsi 
qəbul olunmuşdur. Görüşün nəticəsi 
olaraq ölkələrimiz arasında pandemiya 
və sonrakı dövr ərzində əlaqələrin 
daha da inkişaf etdirilməsi ilə bağlı 
iqtisadiyyat, nəqliyyat, səhiyyə, 
energetika, gömrük, turizm və miqrasiya 
sahələrindən məsul nazirlərin görüşləri 
reallaşdırılmış, qarşıya qoyulan hədəflər 
müzakirə olunmuşdur. Eyni zamanda, 
sözügedən iclaslar zamanı qəbul edilmiş 
qərarların icrası ilə bağlı işlər aidiyyəti 
qurumlar arasında təsis olunmuş 
mexanizmlər çərçivəsində davam 
etdirilmişdir. 

Yeri gəlmişkən, işğaldan azad 
edilmiş ərazilərimizin bərpası və yenidən 
qurulması layihələrinə Türk Şurasına üzv 
və müşahidəçi ölkələrdən olan şirkətlər, 
habelə iş adamları maraq göstərir, bu 
xüsusda 2021-ci il sentyabrın 10-da Bakı 
şəhərində “Azərbaycanın işğaldan azad 
edilmiş Qarabağ regionunun bərpasına 
və inkişafına həsr olunmuş” biznes-
forum keçirilmişdir. 

Azərbaycanın Türk Şurasına sədrliyi 
ölkəmiz üçün olduqca tarixi bir dövrə 
təsadüf etmiş, Azərbaycan 44 günlük 
Vətən müharibəsində qələbə qazanaraq 
öz ərazi bütövlüyünü bərpa etmişdir. 
Müharibə dövründə türkdilli dövlətlərin 
xalqları da Azərbaycan xalqına dəstəyini 
ardıcıl olaraq ifadə etmişlər. Birmənalı 
şəkildə demək olar ki, Azərbaycanın 
zəfəri türk dünyasında birliyin və 

həmrəyliyin daha da gücləndirilməsində 
mühüm rol oynamışdır.

Azərbaycanın beynəlxalq hüquqa 
və ədalətə əsaslanan mövqeyi Türk 
Şurası Katibliyi tərəfindən davamlı 
olaraq birmənalı dəstəklənmiş, 
2020-ci ilin iyul ayında Ermənistanın 
Azərbaycanla dövlət sərhədi boyu Tovuz 
rayonu istiqamətində törətdiyi təxribat 
barədə, 44 günlük müharibə dövründə 
Azərbaycanı dəstəkləyən, Ermənistan 
tərəfindən Gəncə və Bərdə şəhərlərinin 
raket atəşinə tutulmasını qınayan 
bəyanatlar verilmişdir. 

 Türk Şurası heyəti 2020-ci il 
oktyabrın 20-də Ermənistan tərəfindən 
raket atəşinə məruz qalmış Gəncə 
şəhərini ziyarət etmişdir. Eyni zamanda, 
2021-ci ilin yanvar ayında Türk Şurası, 
TÜRKSOY və Türk Mədəniyyəti və İrsi 
Fondunun nümayəndələri işğaldan azad 
edilmiş Ağdam və Füzuli rayonlarını 
ziyarət etmiş, düşmən tərəfindən işğal 
edilmiş ərazilərimizdə onilliklər ərzində 
törədilmiş vəhşi əməllərin nəticələri ilə 
əyani şəkildə tanış olmuşlar.

Türk Şurası Azərbaycanın 
mədəniyyət paytaxtı olan Şuşanın  
2023-cü ildə Türk dünyasının 
mədəniyyət paytaxtı elan edilməsi 
təşəbbüsünü irəli sürmüşdür. 

Məhərrəm SƏFƏRLİ,  
Beynəlxalq Jurnalistlər 

Federasiyasının üzvü

Son dərəcə qürurverici faktdır ki, VIII 
Zirvə Görüşündə Azərbaycan Prezidenti, 
Ali Baş Komandan İlham Əliyevə “Türk 
Dünyasının Ali Ordeni” təqdim edilib. Bu 
yüksək mükafat qalib ölkənin müzəffər 
rəhbərinə qazanılan böyük zəfərə və türk 
birliyi naminə xidmətlərinə görə verilib.

On iki il əvvəl türkdilli ölkələrin dövlət 
başçılarının Naxçıvanda keçirilən Zirvə 
görüşündə imzalanmış müvafiq sazişə 
əsasən yaradılan TDƏŞ o vaxtdan 
qarşılıqlı etimadın möhkəmləndirilməsi, 
regionda və dünyada sülhün bərqərar 
edilməsi, xarici siyasət məsələlərinə 
ortaq yanaşmanın təşviqi və sair sahələr 
üzrə çoxşaxəli çalışmaları reallaşdırır.

Bildiyimiz kimi, inişil oktyabr ayında 
Bakıda Türkdilli Dövlətlərin Əməkdaşlıq 
Şurasının 7-ci Zirvə görüşü keçirilib. 
Həmin görüş çərçivəsində uğurlu bir biz-
nes-forum təşkil edilib. TDƏŞ-in Dövlət 
Başçıları Şurasının 2020-ci ilin aprelində 
“COVID-19 pandemiyası ilə mübarizədə 
həmrəylik və əməkdaşlıq” mövzusu-
na həsr olunan Zirvə görüşündə Bakı 
Bəyannaməsi qəbul olunub. Tərəflər 
dünyanı saran pandemiya ilə mübarizədə 
elmi, yenilikçi, texnoloji və tibbi potensial-
larını tam səfərbər etməyi qərara alıblar. 
Bu il martın 31-də isə videokonfrans 
vasitəsilə TDƏŞ-in qeyri-rəsmi Zirvə 
görüşündə Türkistan Bəyannaməsi qəbul 
edilib, həmçinin Qazaxıstanın Türkistan 
şəhəri “Türk Dünyasının Mənəvi 
paytaxtı” elan olunub. TDƏŞ-in ayrı-ayrı 
iclasları da əməkdaşlıq üfüqlərinin 
genişlənməsinə xidmət edib.

Xüsusi vurğulamaq lazımdır ki, 
TDƏŞ hər zaman Qarabağ münaqişəsi 

ilə bağlı Azərbaycanın haqlı mövqeyini 
dəstəkləyib. TDƏŞ Katibliyi 2020-ci ilin 
iyul ayında baş vermiş Tovuz hadisələri 
və 27 sentyabrda Ermənistan tərəfindən 
həyata keçirilən təxribatlarla bağlı kəskin 
bəyanatlar verib, TDƏŞ-in Baş katibi 
Bağdad Amreyev 2020-ci il oktyabrın 
20-də Gəncə şəhərini ziyarət edib, 
Ermənistan tərəfindən bu şəhərin raket 
atəşinə tutulması ilə bağlı türk dünyası 
adından həmrəyliyi nümayiş etdirən 
bəyanat verib. Eyni zamanda, TDƏŞ 
nümayəndə heyəti işğaldan azad edilmiş 
Ağdam və Füzuli rayonlarına da səfər 
edib. 

Bu il sentyabrın 10-da Bakıda Türk-
dilli Dövlətlərin Əməkdaşlıq Şurasına 
üzv dövlətlərin iqtisadiyyat nazirlərinin 
10-cu görüşü keçirilib. Qeyd edilib 
ki, Azərbaycanda Türk Şurasına üzv 
ölkələrlə ticarət, investisiya əməkdaşlığı 
və iş adamları arasında əlaqələrə böyük 
önəm verilir. Tədbir çərçivəsində TDƏŞ-ə 
üzv ölkələrin dövlət orqanları arasın-
da müxtəlif iqtisadi zonalar sahəsində 
məlumat və təcrübə mübadiləsi haq-
qında Anlaşma Memorandumu imzala-
nıb. Sənədin təşkilat daxilində ümumi 
rəqəmsal platformanın yaradılmasına 
töhfə verəcəyi istiqamətində uğurlu iqti-
sadi model tətbiq etməyə şərait yarada-
cağı qeyd olunub.

Noyabrın 12-də Azərbaycan Prezidenti 
İlham Əliyev İstanbulda Türkdilli 
Dövlətlərin Əməkdaşlıq Şurası Katibliyinin 
yeni binasının açılış mərasiminə qatılıb. 
Türkiyənin, Qazaxıstanın, Özbəkistanın 
və Qırğız Respublikasının prezidentləri, 
həmçinin, Macarıstanın Baş naziri və 

TDƏŞ-in Baş katibinin iştirakı ilə binanın 
önündə ölkələrin dövlət bayraqları 
qaldırılıb, katibliyin yeni binasının rəmzi 
açılışını bildirən lent kəsilib. Daha öncə 
dövlətimizin başçısı Qırğız Respublikası-
nın Prezidenti Sadır Japarovla görüşüb. 
Ümumiyyətlə bütün görüşlərdə əminlik 
ifadə olunub ki, artıq təşkilata çevrilən şu-
ranın bu Zirvə görüşü də bütün türk dün-
yası üçün tarixi əhəmiyyət kəsb edəcək, 
həm də ölkələrimiz arasında ikitərəfli 
münasibətlərin inkişafına təkan verəcək. 

Bir sözlə, Azərbaycan iki il ərzində 
Türkdilli Dövlətlərin Əməkdaşlıq Şurası-
na layiqincə rəhbərlik edib. 

Düşünürük ki, TDƏŞ-in bu Zirvə 
görüşü də xalqlarımızın rifahı naminə 
əlaqələrin tam dəyərli olması və son 
nəticəyə yönəlməsi üçün ölkələrimiz 
arasında əməkdaşlığın daha da inki-
şaf etməsinə güclü təkan verəcək. Bu 
gün türk-İslam dünyasını Avropa ilə 
birləşdirən ən əsas ölkəyə çevrilmiş 
Azərbaycan bu amal naminə yenə də 
əlindən gələni edəcək.

Səfalı PAŞAYEV, 
YAP Masallı rayon təşkilatı  

sədrinin müavini

 “Bizi birləşdirən aramızdakı münasibətlərdir, qardaşlığımız-
dır, ortaq keçmişimizdir, bu günümüzdür... Bizim gücümüz bizim 
birliyimizdədir. Biz çalışmalıyıq ki, bütün sahələrdə bu birliyi daha 
da möhkəmləndirək”. Prezident İlham Əliyevin hələ 2010-cu ildə 
söylədiyi bu fikirlər zaman keçdikcə həyatda öz real təsdiqini 
tapıb. Dövlət başçımızın bu günlərdə İstanbula – növbəti Zirvə 
görüşünə getdiyi Türkdilli Dövlətlərin Əməkdaşlıq Şurası bu 
baxımdan ümidləri tam doğruldan bir təşkilata çevrilməkdədir. 
TDƏŞ-in əsas məqsədi türkdilli ölkələr arasında hərtərəfli 
əməkdaşlığa yardım etməkdir. 

Türkdilli dövlətlərin birliyi 
daha da möhkəmlənir 

 Türkdilli Dövlətlərin Əməkdaşlıq Şurası fəaliyyəti dövründə üzv 
ölkələr arasında əməkdaşlığın möhkəmləndirilməsinə mühüm töhfələr 
vermiş və dünyanın nüfuzlu təşkilatları arasında öncül yerlərdən birində 
dayanmışdır. 

Hazırda türkdilli dövlətlər arasında əməkdaşlığın inkişafı Azərbaycanın 
xarici siyasətinin prioritet istiqamətlərindən biridir. Türkdilli dövlətləri 
birləşdirən ortaq soy-kök, tarix, mədəniyyət və milli dəyərlər ökələrimizin 
qarşılıqlı səmərəli fəaliyyətinin və əməkdaşlığının əsasını təşkil edir.

